
INDIVIDUAL YONDASHUV ASOSIDA 
MAKTAB O‘QUVCHILARIDA RAQAMLI 

O‘RGANISH KO‘NIKMALARINI 
SHAKLLANTIRISH VA RAQAMLI 

TEXNOLOGIYALAR INTEGRATSIYASI

Xaydarova Zilola Normurodovna
Chirchiq davlat pedagogika universiteti
katta o‘qituvchi
ORCID: 0009-0002-1214-0281

Hasanov Samir Xayrulloyevich
Toshkent iqtisodiyot va pedagogika universiteti 

talabasi

Annotatsiya: Individual yondashuv asosida maktab o‘quvchilarida raqamli o‘rganish ko‘nikmalarini shakllantirishning 
pedagogik mexanizmlari tahlil qilingan. Zamonaviy tarix ta’limida raqamli texnologiyalarni qo‘llashning didaktik imkoni-
yatlari, gibrid ta’lim muhiti, interaktiv platformalar hamda raqamli vositalarning o‘quvchilarning mustaqil fikrlashi va tarixiy 
tafakkurini rivojlantirishdagi ahamiyati yoritilgan. Shuningdek, tarix fani o‘qituvchilariga qo‘yilayotgan zamonaviy kasbiy 
kompetensiyalar, raqamli pedagogik mahorat va individual ta’lim strategiyalarining ilmiy-metodik asoslari ochib berilgan.

Kalit so‘zlar: raqamli ta’lim, individual yondashuv, tarix ta’limi, gibrid ta’lim, raqamli kompetensiya, pedagogik texnologi-
yalar, interaktiv metodlar, tarixiy tafakkur, mustaqil ta’lim, raqamli savodxonlik.
Abstract: The pedagogical mechanisms for developing digital learning skills in school students based on an individual 
approach are analyzed. The didactic opportunities of applying digital technologies in modern history education, the hybrid 
learning environment, interactive platforms, and the role of digital tools in developing students’ independent thinking and 
historical thinking are highlighted. In addition, the scientific and methodological foundations of modern professional com-
petencies required for history teachers, digital pedagogical skills, and individual learning strategies are revealed.

Key words: digital education, individual approach, history education, hybrid learning, digital competence, pedagogical 
technologies, interactive methods, historical thinking, independent learning, digital literacy.
Аннотация: Проанализированы педагогические механизмы формирования цифровых навыков обучения у 
школьников на основе индивидуального подхода. Освещены дидактические возможности применения цифровых 
технологий в современном историческом образовании, особенности гибридной образовательной среды, инте-
рактивных платформ, а также значение цифровых инструментов в развитии самостоятельного и исторического 
мышления учащихся. Кроме того, раскрыты научно-методические основы современных профессиональных ком-
петенций, предъявляемых к учителям истории, цифрового педагогического мастерства и индивидуальных обра-
зовательных стратегий.

Ключевые слова: цифровое образование, индивидуальный подход, историческое образование, гибридное обу-
чение, цифровая компетентность, педагогические технологии, интерактивные методы, историческое мышление, 
самостоятельное обучение, цифровая грамотность.

KIRISH
Bugungi globallashuv va raqamli transformatsiya sharoitida ta’lim tizimini modernizatsiya qilish davlat 

siyosatining ustuvor yo‘nalishlaridan biriga aylandi. Ayniqsa, umumiy o‘rta ta’lim maktablarida o‘quvchilarning 
raqamli savodxonligini rivojlantirish, mustaqil bilim olish kompetensiyalarini shakllantirish hamda shaxsga 
yo‘naltirilgan ta’limni tashkil etish dolzarb pedagogik muammo sifatida namoyon bo‘lmoqda.

Zamonaviy tarix ta’limi an’anaviy reproduktiv yondashuvdan kompetensiyaviy va interaktiv ta’lim modeliga 
o‘tishni talab etmoqda. Chunki tarix fanini o‘qitish jarayonida o‘quvchilarda tarixiy tafakkur, analitik yondashuv, 
voqea-hodisalarni qiyosiy tahlil qilish hamda mustaqil xulosa chiqarish ko‘nikmalarini shakllantirish muhim 
hisoblanadi. Shu nuqtai nazardan, individual yondashuv asosida raqamli o‘rganish ko‘nikmalarini rivojlantirish 
zamonaviy pedagogikaning muhim ilmiy-amaliy vazifalaridan biri sanaladi.

Bugungi kunda ta’lim tizimida inson kapitalini rivojlantirish ustuvor yo‘nalishlardan biriga aylangan. Ayniqsa, 
tarix fanini o‘qitishda o‘quvchilarning intellektual salohiyati, mustaqil fikrlashi, tahliliy qarashlari va ijtimoiy ongini 
shakllantirish dolzarb ahamiyat kasb etmoqda. Shu bois, zamonaviy tarix ta’limi shaxsga yo‘naltirilgan, raqamli 
texnologiyalar bilan integratsiyalashgan va individuallashtirilgan yondashuv asosida tashkil etilishi zarur.

Raqamli vositalar yordamida o‘rganish natijasida yaqin kelajakda har bir o‘quvchiga bir nafar o‘qituvchi 
to‘g‘ri kelishi prognoz qilingan. Buning sababi shundaki, bugungi kunda raqamli vositalar va raqamli resurslar 
yordamida bilim olish hamda o‘rganishga bo‘lgan ehtiyoj ijtimoiy ehtiyojga aylanib borayotganligi bilan bir 
qatorda, raqamli o‘rganish qulay va samarali ta’lim olish imkoniyatini yaratmoqda [1].

Ayniqsa, tarix fanini o‘rganishda o‘quvchilarning mustaqil ravishda tarixiy manbalarni o‘rganishi, tarixiy 
faktlarni tahlil qilishi hamda zamonaviy dasturlar yordamida tarixiy voqealarni vizual tarzda ko‘rish imkoniyati 
raqamli o‘rganish orqali kengaymoqda.

Individuallashtirilgan yondashuv tarix fanini o‘rganishda har bir o‘quvchining o‘ziga xos ehtiyojlari, tarixiy 
mavzularni idrok etish darajasi, muloqot va tahliliy fikrlash salohiyati, qiziqishlari hamda ijtimoiy pozitsiyalarini 
hisobga olgan holda ularga mos metodlarni tanlashni taqozo etadi. Bunday yondashuv tarixiy hodisalarga 
nisbatan shaxsiy munosabatni shakllantirish, tarixiy fikr yuritish, dalillarga asoslangan tahlil qilish va xulosalar 
chiqarish kabi ko‘nikmalarni rivojlantiradi.

MAVZUGA OID ADABIYOTLAR SHARHI
Mavzu doirasidagi ilmiy adabiyotlar tahlili shuni ko‘rsatadiki, zamonaviy ta’lim jarayonida raqamli texnologi-

yalar, gibrid ta’lim modeli va individual yondashuv o‘quvchilarning mustaqil bilim olish ko‘nikmalarini rivojlan-
tirishda muhim pedagogik omil sifatida qaralmoqda. Tadqiqotlarda raqamli resurslar, interaktiv platformalar, 
masofaviy ta’lim vositalari hamda o‘quvchilarning shaxsiy o‘quv trayektoriyasini shakllantirish imkoniyatlari 
alohida e’tirof etiladi. Ayniqsa, tarix fanini o‘qitishda raqamli xaritalar, virtual ekskursiyalar, elektron manbalar, 
test platformalari va onlayn muloqot vositalaridan foydalanish o‘quvchilarda tarixiy tafakkur, tanqidiy fikrlash, 
axborotni saralash hamda tahlil qilish kompetensiyalarini rivojlantirishga xizmat qiladi. Mavjud adabiyotlarda 
gibrid ta’lim an’anaviy va onlayn ta’limning integratsiyalashgan shakli sifatida baholanib, uning o‘quvchilarning 
bilim olish sur’ati, qiziqishlari va individual ehtiyojlariga moslashish imkonini berishi ta’kidlanadi.

TADQIQOT METODOLOGIYASI
Tadqiqot metodologiyasi individual yondashuv asosida maktab o‘quvchilarida raqamli o‘rganish ko‘nik-

malarini shakllantirish jarayonini pedagogik jihatdan tahlil qilishga qaratildi. Mazkur jarayonda nazariy tahlil, 
pedagogik kuzatish, taqqoslash, umumlashtirish hamda didaktik modellashtirish usullaridan foydalanildi. Tarix 
fanini o‘qitishda o‘quvchilarning bilim darajasi, qiziqishi, o‘zlashtirish sur’ati, mustaqil ishlash imkoniyati hamda 
raqamli vositalardan foydalanish ko‘nikmalari asosiy mezon sifatida olindi. Shuningdek, “Google Classroom”, 
“Moodle”, “Kahoot”, “Quizizz”, “Padlet” kabi platformalarning o‘quvchilarning mustaqil ta’lim faoliyati, tarixiy 
manbalar bilan ishlashi, interaktiv topshiriqlarni bajarishi va o‘zlashtirish darajasini monitoring qilishdagi imkoni-
yatlari tahlil qilindi. Metodologik yondashuvda raqamli texnologiyalar faqat yordamchi vosita sifatida emas, balki 
o‘quvchining individual ta’lim yo‘lini tashkil etuvchi muhim didaktik omil sifatida talqin qilindi.

TAHLIL VA NATIJALAR
Tahlil natijalari shuni ko‘rsatadiki, tarix ta’limida individual yondashuv asosida raqamli o‘rganish ko‘nikma-

larini rivojlantirish o‘quvchilarning bilim olishga bo‘lgan qiziqishini kuchaytiradi, ularning mustaqil izlanish, tarixiy 
faktlarni solishtirish, manbalarni tahlil qilish hamda dalillarga asoslangan xulosa chiqarish qobiliyatlarini rivoj
lantiradi. Raqamli platformalar, virtual muzeylar, interaktiv xaritalar, QR-kodli materiallar va onlayn testlardan 
foydalanish dars jarayonini ko‘rgazmali, moslashuvchan hamda samarali tashkil etishga yordam beradi. Gibrid 

ta’lim modeli esa o‘quvchilarga vaqt va makon cheklovlarisiz bilim olish, o‘zlashtirish sur’atiga mos ravishda 
ishlash hamda o‘qituvchi bilan muntazam muloqotda bo‘lish imkonini yaratadi. Natijada o‘quvchilarda raqamli 
savodxonlik, tarixiy tafakkur, tanqidiy fikrlash, axborot bilan ishlash hamda mustaqil ta’lim olish kompetensi-
yalari izchil rivojlanadi. Bu esa zamonaviy tarix ta’limining sifati va samaradorligini oshirishda muhim amaliy 
ahamiyat kasb etadi.

Raqamli o‘rganish ko‘nikmalarining pedagogik mohiyati – bu o‘quvchilarning elektron axborot resurslari, 
interaktiv platformalar va raqamli texnologiyalar yordamida bilim olish, axborotni tahlil qilish, saralash, qayta 
ishlash hamda amaliy faoliyatda qo‘llash kompetensiyalaridir. Tarix ta’limida ushbu ko‘nikmalar:

•	 tarixiy manbalarni tahlil qilish; 

•	 tarixiy xaritalar bilan ishlash; 

•	 virtual ekskursiyalarni amalga oshirish; 

•	 interaktiv testlar orqali bilimlarni mustahkamlash; 

•	 tarixiy voqealarni raqamli rekonstruksiya qilish; 

•	 mustaqil izlanish faoliyatini tashkil etish imkonini beradi.

Bugungi kunda “Quizizz”, “Kahoot”, “Google Classroom”, “Moodle”, “Padlet”, “YouTube Education” kabi 
platformalar tarix fanini o‘qitishda samarali pedagogik vosita sifatida qo‘llanilmoqda.

Individual yondashuv ta’lim jarayonida har bir o‘quvchining: bilim darajasi, qiziqishi, o‘zlashtirish sur’ati, 
tafakkur xususiyatlari hamda mustaqil ishlash imkoniyatlarini hisobga olishni nazarda tutadi. Mazkur yondashuv 
asosida tashkil etilgan raqamli ta’lim:

•	 o‘quvchilar motivatsiyasini oshiradi; 

•	 mustaqil ta’lim kompetensiyasini rivojlantiradi; 

•	 tanqidiy fikrlashni shakllantiradi; 

•	 tarixiy tafakkurni mustahkamlaydi.

Ayniqsa, tarixiy mavzular bo‘yicha shaxsiy loyiha ishlari, virtual muzey sayohatlari, QR-kodli dars material-
lari va interaktiv xaritalar o‘quvchilarning mavzuga bo‘lgan qiziqishini kuchaytiradi.

Bugungi kunda zamonaviy tarix fani o‘qituvchisi:

•	 raqamli texnologiyalardan samarali foydalana olishi; 

•	 gibrid ta’lim metodlarini qo‘llashi; 

•	 onlayn muloqotni tashkil qilishi; 

•	 o‘quvchilar faoliyatini monitoring qilishi; 

•	 raqamli pedagogik vositalarni loyihalashi zarur.

Shuningdek, o‘qituvchining kommunikativ kompetensiyasi ham muhim ahamiyat kasb etadi. Chunki sama-
rali muloqot o‘quvchilarda: erkin fikrlash, tarixiy munozara olib borish, dalillarga asoslangan xulosa chiqarish 
hamda mustaqil pozitsiyani shakllantirish ko‘nikmalarini rivojlantiradi.

Shu bois, bugungi ta’lim manzarasida onlayn va an’anaviy (oflayn) o‘qitish formatlari bir-biriga raqib emas, 
balki o‘zaro bir-birini to‘ldiruvchi integratsiyalashgan tizimlar sifatida talqin qilinmoqda. Ilmiy tadqiqotlar va amaliy 
tajribalar shuni ko‘rsatadiki, zamonaviy raqamli muhitda kuchli nazariy va metodologik asoslarni shakllantirish 
uchun har ikki yondashuvni uyg‘unlashtirish zarur. Ana shunday integrativ yondashuv gibrid ta’lim deb nomla-
nadi va u yuzma-yuz muloqotning interaktivligi hamda onlayn ta’limning moslashuvchanligini birlashtiradi [2].

Raqamlashtirishning hozirgi bosqichi hamda yangi avlod o‘quvchilarining texnologik xulq-atvori natijasida 
bosma darsliklarning ta’limdagi o‘rni sezilarli darajada qisqardi. Onlayn va an’anaviy (oflayn) formatlarning 
uyg‘unlashuvi – gibrid ta’lim modeli – bugungi kunda eng maqbul yondashuv sifatida e’tirof etilmoqda [3].

Gibrid ta’lim an’anaviy va onlayn ta’limning integratsiyalashgan modeli bo‘lib, o‘quvchilarga moslashuv
chan ta’lim muhitini yaratadi. Ushbu model:

•	 vaqt va makon chegaralarini kamaytiradi; 

•	 mustaqil ta’limni rivojlantiradi; 

•	 individual o‘quv trayektoriyasini yaratadi; 

•	 raqamli muloqotni kuchaytiradi.

Virtual laboratoriyalar, videokonferensiyalar, raqamli platformalar hamda sun’iy intellekt asosidagi moni-
toring tizimlari gibrid ta’lim samaradorligini oshiruvchi muhim omillar hisoblanadi.

XULOSA VA TAKLIFLAR
Individual yondashuv asosida maktab o‘quvchilarida raqamli o‘rganish ko‘nikmalarini shakllantirish 

zamonaviy ta’lim tizimining ustuvor vazifalaridan biridir. Tarix ta’limida raqamli texnologiyalarni qo‘llash o‘quv
chilarning mustaqil fikrlashi, tarixiy tafakkuri, axborot bilan ishlash kompetensiyasi hamda analitik qobiliyatlarini 
rivojlantiradi. Shuningdek, gibrid ta’lim modeli, interaktiv platformalar va raqamli pedagogik vositalardan sama-
rali foydalanish ta’lim sifati hamda o‘quvchilarning motivatsiyasini oshirishga xizmat qiladi. Mazkur jarayonda 
o‘qituvchining raqamli kompetensiyasi, kommunikativ mahorati va innovatsion yondashuvi hal qiluvchi omil 
hisoblanadi.

2026-yil, may, 5(4)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

